
rAhustotram

రాహుస్తోత్రమ్

ఓం నమో రాహవే ।
నమస్తే దైత్యరూపాయ  దేవారిం ప్రణమామ్యహమ్  ।
నమస్తే సర్వభక్ష్యాయ ఘోరరూపాయ వై నమః ॥ ౧॥
త్వం బ్రహ్మా  వరుణో దేవస్త్వం విష్ణుస్త్వం   హరిః శివః ।
మర్త్యలోకే భవాన్ప్రీతః సంసారజనతారకః ॥౨॥
కూటపర్వతదుర్గాణి  నగరాణి పురాణి చ ।
యస్య క్రోధవశాద్భస్మీభవన్తి  క్షణమాత్రకమ్  ॥ ౩॥
ధూమ్రవర్ణో  భవాన్ రాహూ రక్తాక్షః పిఙ్గలోపమః  ।
క్రూరగ్రహస్తథా   భీమో యమరూపో మహాబలః ॥ ౪॥
యస్య స్థానే  పఞ్చమేఽపి షష్ఠే చైవ  తృతీయకే ।
దశమైకాదశే  చైవ  తస్య శ్రేయః  కరోత్యలమ్ ॥ ౫॥
అన్నం ఖడ్గం  చ యద్దత్తం   రాహవే సుఫలప్రదమ్  ।
పృథివ్యాం బ్రహ్మపీడాం  చ గోపీడాం తన్నివారయేత్ ॥౬॥
కృమికీటపతఙ్గేషు  చరన్తం సచరాచరమ్ ।
గోదానం భూమిదానం చ హ్యన్నం వస్త్రం  చ దాపయేత్ ॥ ౭॥
సౌవర్ణరౌప్యదానం  చ కన్యాదానం చ తత్క్షణాత్  ।
ఏతద్దానం  చ సమ్పూర్ణం  రాహుమోక్షకరం నృణామ్ ।
అస్య స్తోత్రస్య  మాహాత్మ్యాద్రాహుపీడా  వినశ్యతి ॥౮॥
రక్తాక్షో ధూమ్రవర్ణాభో   విజితారిర్మహాబలః ।
అబాహుశ్చాన్తరిక్షస్థః  స రాహుః ప్రీయతాం  మమ ॥౯॥
ఇతి రాహుస్తోత్రం  సమ్పూర్ణమ్  ।

